ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


1. ԻՐԱՎԱԿԱՆ ԱԿՏԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅՈՒՆԸ
	Որոշման նախագծի ընդունումը պայմանավորված է «Հայփոստ» փակ բաժնետիրական ընկերությանը շահութահարկի գծով առաջացած պարտավորությունները 2025 թվականի պետական բյուջեից մարելու նպատակով բյուջետային վարկ տրամադրելու անհրաժեշտությամբ: 
	Համաձայն ՀՀ կառավարության 07.09.2023թ.-ի 1529-Ա որոշման (այսուհետ՝ Որոշում)՝ «Ռենշին» ՍՊԸ-ի (այսուհետ՝ Ներդրող)  կողմից ներկայացված՝ Համաշխարհային առևտրի կենտրոն (World Trade Center (WTC)) (այսուհետ՝ Ընկերություն) կառուցելու քաղաքաշինական կառուցապատման ծրագրի իրականացման նպատակով Ընկերության կանոնադրական կապիտալը համալրվել է ներքոնշյալ պայմաններով.
 	Ընկերության կանոնադրական կապիտալը կազմում է  21,898,520,000  ՀՀ դրամ, որից 10,949,260,000 ՀՀ դրամի ներդրումը պատկանում է Ներդրողին՝ դրամական միջոցների տեսքով (բաժնետոմսերի 50%), 4,161,260,000 ՀՀ դրամի ներդրումը՝ Հայաստանի Հանրապետությանը (բաժնետոմսերի 19.002471% ), իսկ  6,788,000,000 ՀՀ դրամինը՝  «Հայփոստ» ՓԲԸ-ին (բաժնետոմսերի 30.997529 %), ընդ որում վերջիններս իրենց ներդրումն իրականացրել են Սարյան 22 հասցեում գտնվող շենքում իրենց պատկանող անշարժ գույքերի տեսքով՝ համապատասխանաբար ներդրվող անշարժ գույքերի՝ վկայական՝ N 03032022-01-0029 և վկայական՝ N15122021-01-0282, գնահատված շուկայական արժեքներով: 
 Ներդրողի կողմից իրականացվող ներդրումային ծրագրի շրջանակներում «Հայփոստ» ՓԲԸ-ի շենքը Ընկերության կանոնադրական կապիտալում ներդնելու արդյունքում «Հայփոստ» ՓԲԸ-ի մոտ ԱԱՀ-ի և շահութահարկի գծով հարկային պարտավորություններ են առաջացել։ ԱԱՀ-ի պարտավորությունը նախկինում պետական աջակցությամբ մարվել է: Նույն լուծումը ներկայումս շահութահարկի մասով կիրառելը նպատակահարմար չի համարվել, և որպես այլընտրանք՝ առաջարկվել է դիտարկել «Հայփոստ» ՓԲԸ-ին բյուջետային վարկ տրամադրելու հնարավորությունը:
	
2. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Հայաստանի Հանրապետության (այսուհետ՝ Հիմնադիր 1), «Հայփոստ» ՓԲԸ-ի (այսուհետ՝ Հիմնադիր 2) և «Ռենշին» ՍՊԸ-ի (այսուհետ՝ Հիմնադիր 3) միջև 2024թ. ապրիլի 30-ին կնքված Ընկերության ստեղծման մասին պայմանագրի (այսուհետ՝ Պայմանագիր) 1.13. կետի համաձայն. «Հաշվի առնելով սույն կետի երկրորդ պարբերությամբ սահմանված դրույթները, Ծրագրի մեկնարկից սկսած 5 (հինգ) տարվա ընթացքում Հիմնադիր 2-ին պատկանող Ընկերության 6.788.000 (վեց միլիոն յոթ հարյուր ութսունութ հազար) հատ, յուրաքանչյուրը՝ 1,000 ՀՀ դրամ անվանական արժեքով հասարակ (սովորական) անվանական բաժնետոմսերը ենթակա են Հիմնադիր 2-ի կողմից վաճառքի և Հիմնադիր 3-ի կողմից ձեռքբերման՝ սույն Պայմանագրով սահմանված անվանական արժեքով կառուցապատման փուլերին համապատասխան»:
Պայմանագրի համաձայն՝ Ծրագրի մեկնարկ է համարվում ՀՀ, ք. Երևան, Կենտրոն, Մ. Սարյան փողոց 22 շենք, 2 շինություն և ՀՀ, ք. Երևան, Կենտրոն, Մ. Սարյան փողոց 22 շենք հասցեներում գտնվող անշարժ գույքերի քանդման աշխատանքերի մեկնարկը, իսկ եթե քանդման թույլտվությունը տրվել է Ընկերության պետական գրանցմանը և կանոնադրական կապիտալի ամբողջական համալրմանը հաջորդող 12-ամսյա ժամկետի ավարտից ավելի ուշ՝ ապա Ծրագրի մեկնարկ է համարվում քանդման թույլտվության տրման պահը (ընդ որում, եթե նույն 12-ամսյա ժամկետում Ընկերությունն օրենքին համապատասխանող դիմում չի ներկայացրել քանդման թույլտվություն ստանալու համար, ապա Ծրագրի մեկնարկ է համարվում այդ 12-ամսյա ժամկետի ավարտը):
Հետևաբար, Պայմանագրի վերը նշված դրույթների համաձայն՝ 1-ին փուլի գումարը, որը կազմում է 1.357,600,000.0 ՀՀ դրամ, «Ռենշին» ՍՊԸ-ի կողմից «Հայփոստ» ՓԲԸ-ին կվճարվի 2025 թվականի դեկտեմբեր ամսվա ընթացքում:
Վերը նշված հանգամանքը հաշվի առնելով՝ Ընկերության կանոնադրական կապիտալում անշարժ գույքի ներդրման գործարքն իրականացնելու համար, «Հայփոստ» ՓԲԸ-ի կողմից օրենքով սահմանված պետական վճարները (բացառությամբ շահութահարկի) կատարելու համար ՀՀ կառավարությունը 15.08.2024թ-ին ընդունել է թիվ 1291-Ն որոշումը, որի համաձայն լրացուցիչ բաժնետոմսեր տեղաբաշխելու միջոցով «Հայփոստ» ՓԲԸ-ի կանոնադրական կապիտալն ավելացնելու նպատակով ՀՀ բարձր տեխնոլոգիական արդյունաբերության նախարարությանը 2024 թվականի պետական բյուջեից հատկացվել է 1.951,428,942 ՀՀ դրամ:  ՀՀ կառավարության որոշմամբ սահմանված  1.951,428,942.0 ՀՀ դրամից 1,951,404,000.0 գումարի չափով ավելացել է «Հայփոստ» ՓԲԸ-ի կանոնադրական կապիտալը, իսկ 24,942.0 ՀՀ դրամ գումարը ճանաչվել է որպես էմիսիոն եկամուտ: 
Հարկ է նշել, որ ՀՀ կառավարության 15.08.2024թ. թիվ 1291-Ն որոշմամբ շահութահարկի գումարի մասով անդրադարձ չի կատարվել, հաշվի առնելով, որ վճարումը կատարվելու էր 2025թ. ապրիլի 20-ին և հարցին հնարավոր  էր անդրադառնալ 2025թ. առաջին եռամսյակի ընթացքում: Ինչը վերը նշվեց, որպես այլընտրանք՝ առաջարկվել է դիտարկել «Հայփոստ» ՓԲԸ-ին բյուջետային վարկ տրամադրելու հնարավորությունը:

3. ԱՌԱՋԱՐԿՎՈՂ ԿԱՐԳԱՎՈՐՈՒՄՆԵՐԸ
2025թ. թվականի ապրիլի 20-ին «Հայփոստ» ՓԲԸ-ի կողմից պետք է իրականացվի շահութահարկի վճարում, որը ներառում է նաև ք. Երևան, Սարյան 22 հասցեում գտնվող անշարժ գույքի օտարումից գոյացող շահութահարկը, որի հաշվարկը ներկայացվում է ստորև.
			Գործարքի անվանում
	Գումար /ՀՀ դրամ/

	Վաճառքի գին (առանց ԱԱՀ)
	5,656,666,667.0

	Վաճառքի գնից կատարվող նվազեցումներ
	 

	Շենքի հարկային հաշվեկշռային արժեք 27.08.2024թ. դրությամբ
	                                    22,943,796.0

	Հողի կադաստրային արժեք 
	819,869,342.0 

	Շահութահարկով հարկման բազա
	4,813,853,529.0 

	Շահութահարկ (18%)
	866,493,635.0 


Հաշվի առնելով վերոգրյալը՝ «Հայփոստ» ՓԲԸ-ի կողմից շահութահարկի պարտավորությունն իրականացնելու նպատակով անհրաժեշտություն է առաջացել ՀՀ պետական բյուջեից տրամադրել բյուջետային վարկ՝ 866,493,635.0 ՀՀ դրամի չափով: Կլորացման արդյունքում կազմել է՝ 866,493.7 հազար դրամ: 
 Սույն իրավական ակտով առաջարկվում է բյուջետային վարկը տրամադրել կատարելով վերաբաշխում ՀՀ բարձր տեխնոլոգիական արդյունաբերության նախարարության 1043 ծրագրի 11018  «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար առաջին կիսամյակում նախատեսված միջոցներից:
Առաջարկում ենք բյուջետային վարկի տրամադրման համար ներգրավվող փոխառու միջոցների տոկոսադրույքին համարժեք տոկոսադրույքով (հիմք ընդունել պետական կարճաժամկետ պարտատոմսերի վերջին թողարկման տոկոսադրույքը (7.66%)), մարման ժամկետի ավարտին տոկոսագումարների և մայր գումարի միանվագ վճարման պայմաններով՝ պետության կրած վնասը 0-ի հասցնելու տրամաբանությամբ: 
Վարկը տրամադրվում է 2025 թվականին մարելու պայմանով, առանց ապահովման միջոցի:  
Միաժամանակ առաջարկվում է «Հայփոստ» ՓԲԸ-ի հետ կնքվող բյուջետային վարկի տրամադրման պայմանագրում սահմանել տույժի չափի հստակ դրույթներ: Բացի այդ, առաջարկվում է պայմանագրում սահմանել նաև դրույթ այն մասին, որ «Հայփոստ» ՓԲԸ-ի կողմից, վարկի գումարի վաղաժամկետ մարելու դեպքում, տոկոսների հաշվարկը կատարվում է միայն մարման օրվա դրությամբ կուտակված տոկոսների հիման վրա։

4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ

Նախագիծը մշակվել է ՀՀ բարձր տեխնոլոգիական արդյունաբերության նախարարության և ՀՀ ֆինանսների նախարարության կողմից:

5. ՆԵՐԿԱՅԱՑՎՈՂ ՀԱՐՑԻ ԿԱՊԱԿՑՈՒԹՅԱՄԲ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԱՆՀՐԱԺԵՇՏՈՒԹՅՈՒՆԸ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ.

Նշված նախագծի ընդունումը կհանգեցնի ՀՀ պետական բյուջեի ծախսերի և դեֆիցիտի 866,493.7 հազար դրամի չափով նվազեցման: 
Բյուջետային վարկն առաջարկվում է հատկացնել 1043 ծրագրի 11018  «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման համար առաջին կիսամյակում նախատեսված միջոցներից:  


6. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «Փոստային կապ» բաժնի  դրույթներից: Այն է՝  փոստային կապի ոլորտի շուկայական արդյունավետությունը և կենսունակությունը բարձրացնելու նպատակով ՀՀ կառավարությունը նախատեսում է իրականացնել անհրաժեշտ պետական աջակցության միջոցառումներ: 

